Μετάβαση στο περιεχόμενο

	
		
			
				

	
	

Κύριο μενού
	
	


				
		

	
	Κύριο μενού

	μετακίνηση στην πλαϊνή μπάρα
	απόκρυψη



	

	
		Πλοήγηση
	

	
		
			Κύρια Σελίδα
	Ἀρχαία
	English
	Γραμματεία
	Πρόσφατες αλλαγές
	Τυχαίο κείμενο
	Τυχαίος συγγραφέας
	Τυχαία μεταγραφή
	Βοήθεια
	Δωρεές


		
	




	
	



				


	




		
			

	[image: ]
	
		[image: Βικιθήκη]
	


		

		
			

	

Αναζήτηση
	
	
		
			
				
					
						
						
					

					
				

				Αναζήτηση
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			Δημιουργία λογαριασμού

	Σύνδεση



		
	




	

	

	
	

Προσωπικά εργαλεία
	
	


		

	
		
			 Δημιουργία λογαριασμού
	 Σύνδεση


		
	





	
		Σελίδες για αποσυνδεμένους συντάκτες μάθετε περισσότερα
	

	
		
			Συνεισφορές
	Σελίδα συζήτησης αυτής της διεύθυνσης IP


		
	




	
	






		

	



	
		
			

		

		
			
		
			
				
				
				

		
		

	



		
			
				
					Σελίδα:Xenophon II. Libri Socratici (1921).pdf/24

							

	
	

Προσθήκη γλωσσών
	
	

		
			
			

			

		


	




				
					
						
							
								

	
		
			Προηγούμενη σελίδα
	Επόμενη σελίδα
	Σελίδα
	Συζήτηση
	Εικόνα
	Μεταγραφή


		
	




								

	
	Ελληνικά
	
	


					

	
		
		

		
	




				
	




							
						

						
							
								

	
		
			Ανάγνωση
	Επεξεργασία
	Προβολή ιστορικού


		
	




							
				
							
								

	
	Εργαλειοθήκη
	
	


									
						

	
	Εργαλεία

	μετακίνηση στην πλαϊνή μπάρα
	απόκρυψη



	

	
		Ενέργειες
	

	
		
			Ανάγνωση
	Επεξεργασία
	Προβολή ιστορικού


		
	





	
		Γενικά
	

	
		
			Συνδέσεις προς εδώ
	Σχετικές αλλαγές
	Επιφόρτωση αρχείου
	Ειδικές σελίδες
	Σταθερός σύνδεσμος
	Πληροφορίες σελίδας
	Παραπομπή αυτής της σελίδας
	Λάβετε συντομευμένη διεύθυνση URL
	Download QR code


		
	





	
		Εκτύπωση/εξαγωγή
	

	
		
			Εκτυπώσιμη έκδοση
	Λήψη EPUB
	Λήψη MOBI
	Λήψη PDF
	Άλλες μορφές


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
I. iΞΕΝΟΦΩΝΤΟΣ




εἰς ἀνθρώπους εἶναι δοκεῖν, καὶ τοὺς μὲν οὔθ’ ἱερὸν οὔτε βωμὸν οὔτ’ ἄλλο τῶν θείων οὐδὲν τιμᾶν, τοὺς δὲ καὶ λίθους καὶ ξύλα τὰ τυχόντα καὶ θηρία σέβεσθαι· τῶν τε περὶ τῆς τῶν πάντων φύσεως μεριμνώντων τοῖς μὲν δοκεῖν ἓν μόνον τὸ ὂν εἶναι, τοῖς δ’ ἄπειρα τὸ πλῆθος, καὶ τοῖς μὲν ἀεὶ πάντα κινεῖσθαι, τοῖς δ’ οὐδὲν ἄν ποτε κινηθῆναι, καὶ τοῖς μὲν πάντα γίγνεσθαί τε καὶ ἀπόλλυσθαι, τοῖς δὲ οὔτ’ ἂν γενέσθαι ποτὲ οὐδὲν οὔτε ἀπολεῖσθαι. 15 ἐσκόπει δὲ περὶ αὐτῶν καὶ τάδε, ἆρ’, ὥσπερ οἱ τἀνθρώπεια μανθάνοντες ἡγοῦνται τοῦθ’ ὅ τι ἂν μάθωσιν ἑαυτοῖς τε καὶ τῶν ἄλλων ὅτῳ ἂν βούλωνται ποιήσειν, οὕτω καὶ οἱ τὰ θεῖα ζητοῦντες νομίζουσιν, ἐπειδὰν γνῶσιν αἷς ἀνάγκαις ἕκαστα γίγνεται, ποιήσειν, ὅταν βούλωνται, καὶ ἀνέμους καὶ ὕδατα καὶ ὥρας καὶ ὅτου ἂν ἄλλου δέωνται τῶν τοιούτων, ἢ τοιοῦτον μὲν οὐδὲν οὐδ’ ἐλπίζουσιν, ἀρκεῖ δ’ αὐτοῖς γνῶναι μόνον ᾗ τῶν τοιούτων ἕκαστα γίγνεται. 16 περὶ μὲν οὖν τῶν ταῦτα πραγματευομένων τοιαῦτα ἔλεγεν· αὐτὸς δὲ περὶ τῶν ἀνθρωπείων ἀεὶ διελέγετο σκοπῶν τί εὐσεβές, τί ἀσεβές, τί καλόν, τί αἰσχρόν, τί δίκαιον, τί ἄδικον, τί σωφροσύνη, τί μανία, τί ἀνδρεία, τί δειλία, τί πόλις, τί πολιτικός, τί ἀρχὴ ἀνθρώπων, τί ἀρχικὸς ἀνθρώπων, καὶ περὶ τῶν ἄλλων, ἃ τοὺς μὲν εἰδότας ἡγεῖτο καλοὺς κἀγαθοὺς εἶναι, τοὺς δ’ ἀγνοοῦντας ἀνδραποδώδεις ἂν δικαίως κεκλῆσθαι.

17 Ὅσα μὲν οὖν μὴ φανερὸς ἦν ὅπως ἐγίγνωσκεν, οὐδὲν θαυμαστὸν ὑπὲρ τούτων περὶ αὐτοῦ παραγνῶναι τοὺς δικαστάς· ὅσα δὲ πάντες ᾔδεσαν, οὐ θαυμαστὸν εἰ μὴ τούτων ἐνεθυμήθησαν; 18 βουλεύσας γάρ ποτε καὶ τὸν βουλευτικὸν ὅρκον ὀμόσας, ἐν ᾧ ἦν κατὰ τοὺς νόμους βουλεύσειν, ἐπιστάτης ἐν τῷ δήμῳ γενόμενος, ἐπιθυμήσαντος τοῦ δήμου παρὰ τοὺς νόμους [ἐννέα στρατηγοὺς] μιᾷ ψήφῳ τοὺς ἀμφὶ Θράσυλλον καὶ Ἐρασινίδην ἀποκτεῖναι πάντας, οὐκ ἠθέλησεν

